
Besar jang pegang pamerentahan centraal, tapi itoe atoeran oleh Wu Wang (Boe Ong) soedah ditaro atas dasar lebih tetep dari di djeman doeloe. Ia bagi 'karadja'annja mendjadi sadjoemblah negri-regri ketjil jang diserahken boeat d'perentah oleh sanak soedaranja sendiri jang telah memberi toendjangan boeatia naek ka atas tachtanja keizer. Begitoelah itoe karadja'an djadi meroepaken persariketan dari satoe familie jang amat besar, dan boeat sedikit tempo itoe atoeran keliatannja berdjalan dengen beres dan rapih. Tapi koetika itoe iketan tali familie djadi lebih longgar, Gouvernement Centraal lama-lama tida bisa pegang penilikan jang
sampoerna pada iapoenja anak-anak jang nakal dan Bantahan, dan antara itoe sakean negri-negri ketjil dengen lekas timboel perselisihan jang berdjalan teroes-meneroes, tida brentinja saling tjelek satoes sama laen, dan djoega oendjoek bandelnja pada marika poenja kepala dijnastre jang berkoeasa atas setintero karadja'an.

Ka'ada'an djadi lebih kaloet lagi dalem kabanjakan dari itoe negri-negri ketjil lantaran moertjoelnja familie-familie jang berkoeasa dan berpengaroeh besar jang, dengen djalan semboeni atawa poen satjara teroes-terang, tjoba bikin kakwasa'an paling tinggi dalem itoe negri soepaja terdjatoh dalem tangannja. Begitoelah di negri Lu (Louw), jang boekan termasoek golongan negri besar, dimina Khong Tjoe ada teritoeng sabagi
rabajatnja, ada tedapet tiga familie jang berpengaroeh, jaitoe kaoem Chi, Meng dan Shu : kepala-kepala dari ini tiga kaoem, tentang siapa ada banjak ditoe-toerken dalem kitab Loer Gie, pada djemannja Khong Tjoa soedah bisa bikin hingga marika poenja radja jang sah, jaitoe Hertog dari negri Lu, bergantoeng di bawah marika poenja kakoeasa'an. Tapi sabaliknja, marika sendiri poen ada terantjem poelah oleh sikep djahat dari pegawe-pegawenja, jang kapan dapet koetika baek tida bersangsi aken rampas satoe kota atawa
tangkep toesannja aken dinintaken oewang teboesan.

Begitoelah maski itoe djeman Tjian Kok gtawa per

